
	ÁFORM UM LAGASETNINGU
– sbr. samþykkt ríkisstjórnarinnar frá 24. febrúar 2023, 1.–4. gr.

	Málsheiti og nr.
	 Frumvarp til laga um breytingu á lögum um áhafnir skipa nr. 82/2022 (heimild ráðherra til að setja í reglugerð nánari ákvæði um menntun og þjálfun á vegum Slysavarnafélagsins Landsbjargar og Slysavarnaskóla sjómanna til skipstjórnar og vélgæslu á björgunarskipum Slysavarnafélagsins Landsbjargar sem gegna sérhæfðu hlutverki).
	Ráðuneyti /verkefnisstjóri
	 Innviðaráðuneyti / Skrifstofa samgangna
	Innleiðing EES-gerðar?
	☐ Já
☒ Nei

	Dags.
	 11.4.2025


	A. Úrlausnarefni

	Forsaga máls og tilefni.
Með frumvarpi um breytingu á lögum um áhafnir skipa nr. 82/2022 er ætlunin að bregðast við vanda Slysavarnafélagsins Landsbjargar við mönnum nýrra björgunarskipa.
Ný lög um áhafnir skipa tóku gildi 1. janúar 2023. Við gildistöku þeirra féllu úr gildi lög um bryta og matreiðslumenn á farskipum og fiskiskipum, nr. 50/1961, lög um áhafnir íslenskra farþegaskipa og flutningaskipa, nr. 76/2001, lög um áhafnir íslenskra fiskiskipa, varðskipa, skemmtibáta og annarra skipa, nr. 30/2007, og lög um lögskráningu sjómanna, nr. 35/2010.
Samkvæmt 3. mgr. 20. gr. brottfallinna laga um áhafnir íslenskra fiskiskipa, varðskipa, skemmtibáta og annarra skipa, nr. 30/2007 skyldi ráðherra setja með reglugerð nánari ákvæði um lágmarksréttindi til skipstjórnar og vélgæslu á björgunarskipum og vinnuskipum sjókvíaeldisstöðva sem gegna sérhæfðu hlutverki. Skip samkvæmt þeirri málsgrein skyldu mönnuð skipstjórnarmönnum sem hafi að lágmarki 30 brúttórúmlesta réttindi eða önnur sambærileg réttindi og sem hlotið hafa þjálfun á sérstökum námskeiðum Slysavarnafélagsins Landsbjargar og Slysavarnaskóla sjómanna. Ráðherra skyldi mæla fyrir um farsvið vinnuskipa sjókvíaeldisstöðva í reglugerðinni. Reglugerð um skipstjórnar- og vélstjórnarréttindi á björgunarskipum nr. 555/2008 var sett með stoð í þessari heimild eldri laga. Sú reglugerð hefur í dag ekki lagastoð þar sem  þessi skylda ráðherra til að setja reglugerð var ekki til staðar þegar ný lög um áhafnir skipa nr. 82/2022 voru samþykkt á Alþingi. 
Nú áformar innviðaráðuneyti að leggja til að í lögunum verði heimild fyrir ráðherra til að setja í reglugerð nánari ákvæði um menntun og þjálfun á vegum Slysavarnafélagsins Landsbjargar og Slysavarnaskóla sjómanna til skipstjórnar og vélgæslu á björgunarskipum sem og nánari ákvæði um lágmarksréttindi til skipstjórnar og vélgæslu á björgunarskipum Slysavarnarfélagsins Landsbjargar sem gegna sérhæfðu hlutverki. 
Áformað er að heimild til setningar reglugerðar verði takmörkuð á eftirfarandi veg:
•	Námskrá og listi yfir kennara eru háð samþykki Samgöngustofu.
•	Samgöngustofa hefur eftirlit með náminu.
•	Námið gildir eingöngu til starfa um borð í skipum Slysavarnarfélagsins Landsbjargar skv. skipaskrá.
•	Námið og siglingatími í framhaldi af því í skipum Slysavarnarfélagsins Landsbjargar nýtist ekki til að öðlast önnur réttindi skv. lögunum.


Hvert er úrlausnarefnið?
Að gera nauðsynlegar breyting á lögum til að tryggja mönnun á skipum Slysavarnafélagsins Landsbjargar. 
Að hvaða marki duga gildandi lög og reglur ekki til?
Í desember 2019 skipaði forsætisráðherra starfshóp um eflingu björgunarskipa Slysavarnafélagsins Landsbjargar. Hópurinn gaf frá sér skýrslu með tillögum í maí 2020 og var það mat hópsins að floti Landsbjargar væri orðinn gamall og þarfnaðist endurnýjunar til að tryggja öryggi og almannahagsmuni í landinu. Í framhaldinu var farið í þá vegferð að skipta út björgunarskipaflota félagsins. Kostnaði er skipt á milli ríkisins og félagsins. 
Nú eru fjögur skip komin til landsins, í Vestmannaeyjum, á Siglufirði, í Reykjavík og á Rifi. Fyrirhugað er að níu til viðbótar bætist við á næstu misserum.
Þar sem nýju skipin eru stærri en þau gömlu hefur reynst erfiðara að manna þau. Gildissvið reglugerðar um skipstjórnar- og vélstjórnarréttindi á björgunarskipum, sem hefur ekki lagstoð lengur, nær yfir áhafnir björgunarskipa Slysavarnafélagsins Landsbjargar sem eru 18 metrar og styttri að skráningarlengd og með vélarafl allt að 750 kW. Hin nýju björgunarskip Slysavarnafélagsins hafa tvær vélar sem hafa hvor um sig vélarafl 551 kW. 
Slysavarnafélagið Landsbjörg, og aðildareiningar þess (björgunarsveitirnar), er að miklu leyti rekið af sjálfboðaliðum. Sjálfboðaliðar eru tilbúnir að taka að sér störf um borð í björgunarskipum félagsins en hafa ekki alltaf réttindi til þeirra starfa. Félagið hefur því hug á því að setja á laggirnar nám fyrir þessa aðila sem gerði þá hæfa til starfa um borð í skipunum.  

	B. Markmið 

	Stefna hins opinbera á viðkomandi málefnasviði/málaflokki.
Framtíðarsýnin er að á Íslandi verði áfram reknar öflugar björgunarsveitir sem hafi yfir að ráða góðum tækjabúnaði. Vilji er til þess að þessar sveitir verði áfram reknar að miklu leyti af sjálfboðaliðum. 
Markmið sem að er stefnt með lagasetningu í ljósi úrlausnarefnis og stefnu stjórnvalda.
Markmið stjórnvalda er að stuðla að öryggi í siglingum hér á landi. Einn liður í því er að tryggja mönnun nýrra björgunarskipa Slysavarnafélagsins Landsbjargar til framtíðar. 

	C. Leiðir

	Ekkert aðhafst - hvaða afleiðingar hefði það?
Verði ekki af áformum um lagasetningu gæti það orðið til þess að ekki tækist að manna björgunarskip þegar á þarf að halda.
Önnur úrræði en lagasetning sem metin hafa verið.
Samgöngustofa hefur veitt undanþágur til tryggja mönnum til skamms tíma. Sú útfærsla mun þó ekki duga til þegar fleiri skipum úr eldri flota verður skipt út fyrir þau nýju. Önnur úrræði þykja því ekki tæk til framtíðar. 
Mögulegar leiðir við lagasetningu.
Leið við lagasetningu er að leggja fram frumvarp til breytinga á lögum um áhafnir skipa þar sem ráðherra er veitt heimild til þess að setja með reglugerð nánari ákvæði um menntun og þjálfun á vegum Slysavarnafélagsins Landsbjargar og Slysavarnaskóla sjómanna til skipstjórnar og vélgæslu á björgunarskipum sem og nánari ákvæði um lágmarksréttindi til skipstjórnar og vélgæslu á björgunarskipum Slysavarnarfélagsins Landsbjargar sem gegna sérhæfðu hlutverki.

	D. Hvaða leið er áformuð og hvers vegna?

	Stutt lýsing á þeirri leið sem áformuð er og rökstuðningur fyrir henni.
Áformað er að gera breytingar á 2. mgr. 37. gr. laga um áhafnir skipa nr. 82/2022 í þeim tilgangi að bregðast við fyrirséðum mönnunarvanda Slysavarnafélagsins Landsbjargar. 
Helstu fyrirhuguðu breytingar á gildandi lögum og reglum, hvort heldur bætt er við eða fellt brott.
Áformað er að leggja fram frumvarp þar sem lagt er til að bæta tölulið við 2. mgr. 37. gr. laga um áhafnir skipa nr. 82/2022 sem kveður á um að ráðherra sé heimilt að setja í reglugerð nánari ákvæði um menntun og þjálfun á vegum Slysavarnafélagsins Landsbjargar og Slysavarnaskóla sjómanna til skipstjórnar og vélgæslu á björgunarskipum Slysavarnafélagsins Landsbjargar sem gegna sérhæfðu hlutverki og nánari ákvæði um lágmarksréttindi til skipstjórnar og vélgæslu á þeim. Samkvæmt tillögunni eru námskrá og listi yfir kennara háð samþykki Samgöngustofu sem einnig hefur eftirlit með náminu. Nám skv. þessum tölulið skal eingöngu gilda til starfa um borð í skipum Slysavarnafélagsins Landsbjargar, skv. skipaskrá. Nám og siglingatími í skipum skv. þessum tölulið nýtast ekki til að öðlast önnur réttindi skv. lögum þessum. 

	E. Samræmi við stjórnarskrá og þjóðarétt – aðrar grundvallarspurningar

	Koma áformin inn á svið stjórnarskrár og þjóðréttarskuldbindinga? 
Nei.
Varða áformin ákvæði EES-samningsins um ríkisaðstoð, tæknilegar reglur um vöru og fjarþjónustu eða frelsi til að veita þjónustu? 
Nei
Er önnur grundvallarlöggjöf sem taka þarf tillit til? 
Nei 

	F. Samráð

	Hverjir eru helstu hagsmunaaðilar? 
Slysavarnafélagið Landsbjörg, Slysavarnaskóli sjómanna, Samgöngustofa.
Er skörun við stjórnarmálefni annarra ráðuneyta? 
Nei.
Samráð sem þegar hefur farið fram.
Samráð hefur verið haft við Slysavarnafélagið Landsbjörgu og Samgöngustofu. 
Fyrirhugað samráð.
Áform um lagasetningu og drög að frumvarpi verða kynnt í Samráðsgátt stjórnvalda. 

	G. Mat á áhrifum þeirrar leiðar sem áformuð er 

	Niðurstaða frummats á áhrifum, sbr. fylgiskjal.
Ekki er gert ráð fyrir viðbótarkostnaði fyrir ríkissjóð.

	H. Næstu skref, innleiðing

	Hefur verið gerð verkefnisáætlun fyrir frumvarpssmíðina? 
Já.
Hvernig verður staðið að innleiðingu löggjafar? Hvað má gera ráð fyrir að þeir sem verða fyrir áhrifum, opinberar stofnanir/hagsmunaaðilar/almenningur, þurfi langan tíma til undirbúnings/aðlögunar?
Ekki er gert ráð fyrir undirbúnings- eða aðlögunartíma frumvarpsins, mestur þungi mun fara í að setja reglugerð ef af breytingu á lögum verður.
Hvaða forsendur þurfa að vera fyrir hendi til að lagasetning beri árangur? 
Til að lagasetning beri þann árangur sem stefnt er að þarf í framhaldi að setja reglugerð um menntun og þjálfun á vegum Slysavarnafélagsins Landsbjargar og Slysavarnaskóla sjómanna til skipstjórnar og vélgæslu á björgunarskipum Slysavarnafélagsins Landsbjargar. Slíkt nám væri svo háð samþykki og eftirliti Samgöngustofu. 
Mælikvarðar á árangur og útkomu.
Ef tekst að tryggja mönnun björgunarskipa Slysavarnafélagsins Landsbjargar með vel þjálfuðum farmönnum má telja að markmiði frumvarpsins hafi verið náð.  
Hefur verið hugað að því að afla gagna til að meta árangur þegar þar að kemur? 
Nei

	I. Annað

	 

	J. Fylgiskjöl

	Mat á áhrifum lagasetningar – Frummat, sbr. eyðublað.
Önnur fylgiskjöl eftir atvikum.

